
Рус телендә гомуми урта белем бирү оешмаларының татар төркемнәрендә белем алучы
9 нчы сыйныф укучыларына татар әдәбиятыннан республика туры өчен олимпиада сораулары

Хөрмәтле олимпиадада катнашучы! Сезгә олимпиаданың сигез биремен эшләргә кирәк булачак. Биремнәрне үтәү вакыты – 240 минут. Биремнәр шушы бланкларда эшләнә.

Максималь балл – 50. Уңышлар!
	
	Максималь

балл
	Җавап ларга куелган балл

	I. Әдәбият теориясе

	1. а) Дилогия жанрына билгеләмә бирегез.
	
	

	Җавап: Дилогия – сюжет, катнашучылар бердәйлеге ярдәмендә бәйләнүче ике кисәктән торган роман яки драма әсәре. Һәр кисәк сюжет, композиция, персонажларны төркемләү ягыннан үзенчә төгәлләнгән була, билгеле бер дәрәҗәдә мөстәкыйль роль уйный. Ике кисәкне берләштергән нигез – язучының максаты, әйтергә теләгән фикере, әсәрнең идея-эстетик яңгырашы. Кисәкләргә бүлү тормышны этаплап тасвирлау өчен уңай, һәркайсында үзәккә зур иҗтимагый вакыйга, мәсьәлә куела.
	
	

	
	
	

	
	
	

	
	
	

	
	
	

	
	
	

	ә) Татар әдәбиятында дилогиягә караган әсәрне атагыз.

	Җавап: Мәхмүт Галәү “Болганчык еллар”, “Мөһаҗирләр”
	
	

	
	
	

	2. Түбәндәге билгеләмәләрдә төшеп калган терминнарны өстәп языгыз.

	а) Әсәрдәге хәрәкәт нигезенә салынган характерлар һәм хәлләр, карашлар һәм тормыш принципларының бәрелешүе .. дип атала
	
	

	Җавап: конфликт
	
	

	ә) Нигездә комедиячел характерда булып, үзендә комизм элементларын да, трагизм элементларын да бергә берләштергән сәхнә әсәре ... дип атала.
	1
	

	Җавап: трагикомедия
	
	

	б) Фаҗигалы һәм героик вакыйгалар, гыйбрәтле һәм гадәттән тыш хәлләр уңае белән иҗат ителгән лиро-эпик жанрдагы халык авыз иҗаты әсәре ... дип атала. Ул шигъри формада була һәм телдән әйтелә яки көйләп башкарыла.
	1
	

	Җавап: бәет
	
	

	II. Әдәбият тарихы

	2
	

	3. а) Кайсы чор прозасы турында сүз баруын билгеләгез.
	
	

	Бу чор – татар әдәбиятының милли нигезләргә кайту чоры. Бөек Ватан сугышы тәмамланып, илне төзекләндерү өмете белән яшәү, тарихка “Хрущев җепшеклеге” исеме белән кереп калган ярым демократив үзгәрешләрнең башлануы, шәхес культының фаш ителүе әдәбият үсешенә алшарт була. Бу чор татар прозасында реализм иҗат юнәлеше әйдәп бара, соцреализм агымының аерым кешенең кыйммәте хакында уйланулар белән баетылуы күзгә ташлана. Әлеге тенденция хезмәт кешесен, социалистик тормыш коручы геройларны үзәккә алган яки производство романнарында, яңа тормыш төзүчеләр яшәешен яктырткан әсәрләрдә күзәтелә.
	
	

	Җавап: 1960-1980 нче еллар 
	
	

	ә) Бу чорда иҗат иткән язучы-шагыйрьләрнең исемнәрен языгыз. 

	Җавап: 
	
	

	
	
	

	 4. Түбәндәге диалоглар кергән әсәрләрнең исемен һәм автоларын язып куегыз.
	2
	

	а) – Мин сиңа бервакытны алма биргән идем, исеңдәме?
– Сез безнең авылга алма сатарга килгән  идегез.

· Син китмә! Кун бездә, кун.
	
	

	Җавап: Фатих Хөсни “ Йөзек кашы”
	
	

	ә) – Мин хәзер булам. Өстемә күлмәк кенә киям.
– Ну бар, зинһар, тизрәк бул.
– Нинди күлмәгемне киим икән, асылмы, йонмы?

– Асыласың килсә – асылын инде. Зинһар, мине йөдәтмә. Өстеңә ни ки, асылмы, йонмы, сатинмы, батисмы, ситсамы, минем өчен – бар да бер.
	2
	

	Җавап: Галиәсгар Камал “Беренче театр”
	
	

	б) – Мин урманчы гына түгел, аучы да... Кыр үрдәге белән сыйланып, төне буе Гашыйклар тавында синең белән утыру иде исәбем...

– Хараплар иткәнсең... Үтердеңме?

· Үлмәде бугай. Күлгә килеп төшкәч, эзләгән идем, табалмадым. Мөгаен, яралангандыр гынадыр... Ана үрдәк булды бугай... Балалары...
	2
	

	Җавап: Илдар Юзеев “Гашыйклар тавы”
	
	

	5.  Бирелгән әсәрләрнең әдәби геройларын тәңгәлләштереп күрсәтегез:
	4
	

	1) Госман                             а) «Идегәй»
	
	

	2) Кобогыл                           ә) «Кем җырлады?»
	
	

	3) Гази                                  б) «Йөзек кашы»
	
	

	4) Мөнирә                            в) «Язгы аҗаган» 
	
	

	5) Таһирә                              г) «Гашыйклар тавы»
	
	

	Җавап: 
	
	

	6. 1) б ; 2) а; 3) в; 4 г); 5) ә.
	2
	

	а) Әсәрнең төп герое Айдарны хзарактерлап бирегез.
	
	

	Җавап: Айдар — гадел, тәвәккәл, кызу канлы, уйламыйча эшләп ташлый, акылы арттан йөри, беркатлылык та бар, эш сөя, куйган максатына ирешү өчен, авырлыклар алдында югалып калмый, вәгъдәсендә тора.
	
	

	
	
	

	
	
	

	б) Айдар белән Госман бергә булган вакыйгаларда Госманның Айдарга мөнәсәбәте нинди? Госман яхшы дусмы?
	2
	

	Җавап: Айдар белән Госман балачактан бергә, авылдашлар, Алар әсәрдә алма сатучы килгәндә дә, Мамалай авылындагы җыенда да, Айдарга Вәсиләне урлаганда да бергә. Өч вакыйгада да Госман Айдарга әшәкелек эшли. Алма сатучының кызы Айдарга ыргыткан алманы, ялгыш кына төшкәнлеген әйтә, Мамалайда ат чабыштырганда Айдарның атына суга, кыз урлаганда Вәсиләнең йөзеген урлап, аны тугры булмауда гаепли, Айдар белән Вәсиләнең бәхетен җимерә.
	
	

	
	
	

	
	
	

	
	
	

	в) Әсәрнең исеменә игътибар итегез. Әсәрдә кайсы геройны йөзек кашына тиңләргә мөмкин?
	2
	

	Җавап: Вәсиләне
	
	

	
	
	

	7. Шигырьгә анализ ясагыз. Анализ тулы, тәмамланган, бәйләнешле текст рәвешендә булсын.
Кар астында — гөлләр

Эретәсе иде туңган җирне, 

Терелтәсе иде гөлләрне...

Төшкә керә һаман язгы кояш,

 Йокы япкан саен күзләрне.

Яфрак яңгырлары күптән узган, 

Карлар күмә үзән җирләрне.

Йокламыйча, сакта тора Хыял,

Гүя уяулыкка дәшә күңелләрне,

Нәфрәт-мәхәббәтне, илләрне, —

Летаргия басар кебек Җирне!

Хыял, әгәр чынлап көчең булса,

Язны чакырып, син бер эндәш инде,

Яланаяк йөгереп, җыйыйк бергә

Карны тишеп чыккан гөлләрне! 
                                    Рәдиф Гаташ

	Җавап:
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	III. Иҗади эш
	10
	

	8. Чишмә күренешен тасвирлап зур булмаган инша языгыз. Иҗади эштә сезгә түбәндәге ачкыч сүзләр ярдәм итәр: тау асты, улак, бормалана-бормалана, Гариф Ахунов, кыяк үлән, хуш исле бөтнек, басма.
Иншаны язу барышында күрсәтелгән сурәтләү чараларын да кулланырга кирәк: а) метафора; б) чагыштыру; в) эпитет; г) метонимия.

Иншагызда әлеге тропларның астына сызыгыз һәм кайсы төргә каравын билгеләп өстенә язып куегыз.

Иншагызга кыска һәм мәгънәле исем бирегез. Иншаның күләме – 10-12 җөмлә.
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	


